
				এই পাতাটির মুদ্রণ সংশোধন করা প্রয়োজন। 
ধ্রুব [
নাই” । সেই সৰ্ব্বদ্যুঃখহর হরির জন্ত ধ্রুবের মন ব্যাকুল হইল।
পঞ্চম বৎসরের শিশু ধ্রুব বনগমনপূৰ্ব্বক হরির সাক্ষাৎ লাভের জন্ত লালায়িত হইলেন। কথিত আছে যে একদা রজনীতে সুনীতি নিদ্রিত হইলে, ইনি হরিপ্রাপ্তির আশায় গৃহত্যাগ করেন। বনে বনে হরির অন্বেষণ করিতে লাগিলেন । ধ্ৰুবের মনে এখন হরি ভিন্ন অন্ত চিন্তা, অন্য ভাবনা স্থান পাইল না । একমাত্র হরিই তাহার লক্ষ্য, হরিই র্তাহার চিন্তার বিষয় হইলেন। আত্মহারা হইয়া নিজের অস্তিত্ব ভুলিয়া কীলক ধ্রুব অন্তরে বাহিরে কেবল হরিই দেখিতে লাগিলেন। বনে যাহা দেখিতে পান, তাহাকেই জিজ্ঞাসা করেন “তুমি কি আমার হরি ?”
তন্ময়চিত্ত হরিগতপ্রাণ এরূপ ভক্তের পক্ষে হরিপ্রাপ্তির পথ মিলিবার বড় বিলম্ব হয় না । ধ্রুব নারদের নিকট দীক্ষিত হইয়া যমুনাতীরে মধুবনে যোগযুক্ত হইয়া তপস্তা করিতে প্রবৃত্ত হইলেন । ইহার কঠোর তপস্তায় ভীত হইয়া দেবগণ ইহাকে যোগভ্ৰষ্ট করিতে বৃথা চেষ্টা করিয়াছিলেন । অতঃপর হরির সাক্ষাৎ লাভে এবং ইচ্ছাকুরূপ বরপ্রাপ্তিতে কৃতার্থ হইয়া, ধ্রুব গৃহে প্রত্যাগমন করিলেন ।
১৩৪ ]
নকুল
সন্তুষ্ট হইয়া উত্তানপাদ ধ্রুবকেই রাজসিংহসিন প্রদান করিলেন । ইনি ন্যায়ানুসারে রাজত্ব করিয়া যশস্বী হইলেন। অতঃপর ইনি বিবাহ করিলে, ইহঁর শিষ্ট ও ভব্য নামে দুইটী পুত্রের জন্ম হয় । ইহার বৈমাত্র ভ্রাতা উত্তম মৃগয়ার্থ গমন করিয়া যক্ষ কর্তৃক নিহত হন । ইনি যক্ষদের বিরুদ্ধে অনেক যুদ্ধ করেন। তদনন্তর পিতামহ মনুর উপদেশে যুদ্ধ ত্যাগ করেন। ধনাধিপ কুবের ইর্টার প্রতি সন্তুষ্ট হইয়া বর দিতে প্রস্তুত হইলে, ইনি এইমাত্র বর যাদ্ধা করেন “আমার মন যেন সতত হরিপদে রত থাকে” । বহুকাল রাজত্ব করিয়া অবশেষে ধ্রুব স্বোপাজ্জিত ধ্রুবলোকে গমন করেন। (বিষ্ণু, ভাগ)
নকুল—চতুৰ্থপাওব মাদ্রীর গর্ভে
এবং অশ্বিনীকুমারের ঔরসে ইহার জন্ম হয়। মাদ্রী পতির সহগমন করিলে, ইনি সহদেব সহ কুন্তীর দ্বারা পালিত হইয়াছিলেন। অন্যান্ত ভ্রাতাদিগের সহিত কৃপ ও দ্রোণের নিকট ইনি শিক্ষিত হন। অসিমুষ্টিধারণবিষয়ে ইনি শ্রেষ্ঠতালাভ করিয়াছিলেন । ভ্রাতাদিগের সহিত ইনি কষ্ট ও সুখ ভোগ করেন। পাঞ্চালীর গর্ভে ইষ্ঠার শতানীক নামে পুত্রের জন্ম হয়।

